
〈中道。車折其輪。僅歷一州。莫睹厥成嗚呼哀哉。某之於兄。少長於親論文講藝。豈無友生。霅川之别。慘焉酸辛視兄之容。澁而不榮酒酣諄復。願言〉

〈愛身。少屏剛劑。以致和平孰期一疾竟以此傾嗚呼哀哉。于今幾年逺寓霅濱。鴻雁莫聯每傷予心。矧兹永訣痛復可任念當挈歸以近榆枌乃聞〉

〈治命旅葬是云。嗚呼哀哉遺字見屬奉之涕零。將絶泚筆又何剛明嗚呼哀哉屬拘印紱奔走不能。向風長號薄奠是陳猶子㓜弱。念言惸惸敢不〉

〈扶持。兄言是遵尚惟英爽。其或來歆嗚呼哀哉尚享範石湖大全集祭亡兄工部文維淳熈七年歲次庚子十二月己卯朔。初一日弟中大夫知〉

〈明州軍州事兼沿海制置使某謹以清酌庶羞之奠致祭于亡兄致政運使工部之靈。惟兄以履踐為問學。故不載之空言。以廉隅為事業故無所〉

〈合於時好非其道義。一介不取意所安樂簟瓢晏如。清净絶欲半世塵外天游逍遥。八極環堵鐵石堅忍如苦行道人冰霜孤潔。如臞儒列仙雖入〉

〈儀郎位。出將使節譽滿朝野德流江湖。視若夢境棄焉如脫兄之離垢遯俗乆矣。故能通乎晝夜之道。安時處順。來去如一其屬疾也謝醫却藥。弗〉

〈問家事。知不可為則焚香盥手。翛然告終。昔善其生。今善其死逝者如此可謂全歸。嗚呼。是足以見先伯夫已下矣。惟我范氏。奕世同〉

〈居。薄官離逖。咸非本心嚮我歸基。三徑荒兄曰時哉。相汝經營。又曰老矣與汝俱佚。藐是不肖。未克挂冠。復起典州與兄别〉

〈離平生屢别盖亦屢見奉遣盤門謂我遄歸。豈其生離化為死别。嗚呼哀哉西河正東。北城稍南藍輿相過。兒童識知。鄉之二老獨餘一翁。我今雖〉

〈歸。歸亦何心新圖異書。誰與共閲釀成果熟誰與共嘗横塘之雪石湖之月。誰其方舟吳臺越城包山洞庭桃李之蹊橘中之洲誰其曳杖而行前〉

〈節逢春秋姻親會同。惟吾伯兄之敬。與夫冠婚䘮祭故家遺俗凡情文百為折衷於大宗之門者今舉無適與歸矣兄之存亡固為范氏重輕而白〉

〈首殘年抱觸目無窮之悲者又某之所獨也翼翼吳都茫茫九原豈無他人不如吾兄酹觴鄞江與潮俱西莫知我哀兄其知之尚響馮大師集祭〉

〈三家兄正臣文兄仁義孝悌出於天性。平生少疾病多快樂每意兄有逺壽。豈謂數年所苦淹鬱亦不期遂至此也。嗚呼哀哉某六十年未嘗與〉

〈兄有一間言臨老多出入尤相慕戀。昨陳乞遂州亦為去兄相近朝夕相聞。近七婦看省。本令迎來官就醫藥。且得侍食飲見顔面還云暑熱又難〉


〈逺行不旬間。安知遂有終天之隔。嗚呼痛哉人生多憂兄弟男女某與二十二主簿固可憂者。君兄弟皆治生有立兼有某是兄弟後更無餘憾也〉

